
КОМИ РЕСПУБЛИКАСА ОЛАНПАС

Коррупциялы паныд удж нуӧдӧмкӧд йитчӧм юалӧмъяс серти Коми Республикаса ӧткымын оланпастэчас актӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 	2017 вося косму тӧлысь 20 лунӧ

	1 статья. Пыртны «Коми Республикаын муниципальнӧй службалӧн ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 
5357 ст.; 2008, 5 №, 212 ст.; 6 №, 281 ст.; 11 №, 624 ст.; 2009, 11 №, 172 ст.; 17 №, 281 ст.; 33 №, 608 ст.; 2010, 6 №, 88 ст.; 10 №, 186 ст.; 191 ст.; 44 №, 1030 ст.; 2011, 5 №, 83 ст.; 55 №, 1668 ст.; 1672 ст.; 2012, 34 №, 782 ст.; 
51 №, 1168 ст.; 70 №, 1801 ст.; 2013, 18 №, 365 ст.; 32 №, 597 ст.; 2014, 
9 №, 105 ст.; 27 №, 520 ст.; 33 №, 675 ст.; 35 №, 723 ст.; 2015, 8 №, 96 ст.; 21 №, 299 ст.; 2016, 7 №, 86 ст.; 17 №, 234 ст.; 18 №, 248 ст.; 20 №, 298 ст.; 21 №, 317 ст.) татшӧм вежсьӧмъяс:
1. 42 статьяын:
1) 1 юкӧнын «кутшӧмӧс пыртӧма федеральнӧй оланпастэчас серти вынсьӧдӧм лыддьӧгӧ,» кывъяс бӧрын содтыны «гражданин кындзи, коді кӧсйӧ уджавны контракт серти муниципальнӧй юкӧнлӧн администрацияса юрнуӧдысь (юралысь) чинын, да морт кындзи, коді уджалӧ индӧм чинын,» кывъяс; 
2) содтыны татшӧм сюрӧса 11 юкӧн:

«11. Гражданин, коді кӧсйӧ уджавны контракт серти муниципальнӧй юкӧнлӧн администрацияса юрнуӧдысь (юралысь) чинын, да морт, коді уджалӧ индӧм чинын, сетӧны Коми Республикаса Юралысьлы аслас чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс пӧрадокын, кутшӧмӧс урчитӧма «Коми Республикаын коррупциялы паныд удж нуӧдӧм йылысь» Коми Республикаса Оланпасӧн.». 
2. 43 статьяын:
1) 1 юкӧнын «а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс,» кывъяс бӧрын содтыны «морт кындзи, коді контракт серти уджалӧ муниципальнӧй юкӧнлӧн администрацияса юрнуӧдысь (юралысь) чинын,» кывъяс; 
2) содтыны татшӧм сюрӧса 11 юкӧн:
«11. Мортлы, коді контракт серти уджалӧ муниципальнӧй юкӧнлӧн администрацияса юрнуӧдысь (юралысь) чинын, быд во быть колӧ сетны кадколастъясӧ, кутшӧмъясӧс урчитӧма чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяс сетӧм вылӧ, Коми Республикаса Юралысьлы аслас рӧскод, а сідзжӧ аслас гӧтырлӧн (верӧслӧн) да тыр арлыдтӧм челядьлӧн рӧскод йылысь тӧдмӧгъяс му участок, вӧрзьӧдтӧм мукӧд объект, транспорт средство, дона кабалаяс, акцияяс (организацияяслӧн уставнӧй (складочнӧй) капиталъясын участвуйтан юкӧнъяс, пайяс) ньӧбан быд сделка серти, кутшӧмӧс вӧчӧма сыӧн, сылӧн гӧтырӧн (верӧсӧн) да (либӧ) тыр арлыдтӧм челядьӧн тӧдмӧгъяс сетан во водзын мунысь календарнӧй во чӧжӧн, татшӧм сделкаяслӧн ӧтувъя мындаыс кӧ муниципальнӧй служащӧйлӧн да сылӧн гӧтырлӧн (верӧслӧн) бӧръя куим вонас, мый вӧлі отчётнӧй кадколаст водзын, ӧтувъя чӧжӧсысь ыджыдджык, да сьӧм босьтан ӧшмӧсъяс йылысь тӧдмӧгъяс, мый тшӧт весьтӧ вӧлі вӧчӧма тайӧ сделкаяссӧ.»;
3) 2 юкӧнын «1 юкӧнын» кывъяс вежны «1, 11 юкӧнъясын» кывъясӧн. 
3. Муниципальнӧй юкӧнлӧн администрацияса юрнуӧдысь (юралысь) чинӧ контракт серти индӧм морткӧд контрактлӧн типӧвӧй формаын (Оланпас дорӧ 3 содтӧд): 
10 пунктса 3 пунктув гижны тадзи: 
«3) нуӧдны асшӧр удж аслыс либӧ эскана йӧз пыр, пырӧдчыны коммерческӧй организацияӧн веськӧдлӧмӧ либӧ некоммерческӧй организацияӧн веськӧдлӧмӧ (кансяма ютырӧн веськӧдлӧмӧ пырӧдчӧм кындзи; мукӧд ӧтйӧза организациялӧн, оланін, оланін стрӧитан, гаражнӧй кооперативъяслӧн, сад вӧдитан, градвыв пуктас вӧдитан, дачнӧй потребительскӧй кооперативлӧн, вӧрзьӧдтӧм эмбур кутысьяслӧн тӧвариществолӧн съездӧ (конференцияӧ) либӧ ӧтувъя чукӧртчылӧмӧ пырӧдчӧм кындзи; индӧм некоммерческӧй организацияясӧн (кансяма ютыръяс кындзи) ӧткӧн олӧмӧ пӧртысь орган пыдди веськӧдлӧмӧ мынтысьтӧг пырӧдчӧм кындзи либӧ налӧн веськӧдлан коллегиальнӧй органъясӧ пырӧдчӧм кындзи медалысьӧс (удж сетысьӧс) петкӧдлысьлӧн тшӧктӧм серти муниципальнӧй инӧда актӧн урчитӧм пӧрадокын), федеральнӧй оланпасъясӧн урчитӧм случайяс да случайяс кындзи, кор организацияӧн веськӧдлӧмӧ пырӧдчӧны Россия Федерацияса оланпастэчас серти меставывса асвеськӧдлан орган нимсянь;».
4. Муниципальнӧй служащӧйӧн дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмысь да коррупциялы паныд удж нуӧдӧм могысь индӧм кывкутана могъяссӧ олӧмӧ пӧрттӧмысь мыждан пӧрадок да кадколастъяс йылысь положениеын (Оланпас дорӧ 6 содтӧд): 
1) 2 пунктӧ содтыны татшӧм сюрӧса 31 пунктув:
«31) контракт серти муниципальнӧй юкӧнлӧн администрацияса юрнуӧдысь (юралысь) чинын уджалысь мортлысь уджмогъяс кадысь водз дугӧдӧм йылысь либӧ сы серти мукӧд дисциплинарнӧй мыждӧмӧн вӧдитчӧм йылысь Коми Республикаса Юралысьлӧн шыӧдчӧм подув вылын;»;
2) 7 пунктӧ содтыны татшӧм сюрӧса абзац:
«Прӧверкасӧ оз нуӧдны сэк, кор воӧма Коми Республикаса Юралысьлӧн шыӧдчӧм, кутшӧмӧс урчитӧма тайӧ Положениелӧн 2 пунктса 31 пунктулӧн, кутшӧмӧс пыртӧны прӧверка нуӧдан бӧртасъяс серти, кутшӧмӧс нуӧдӧма «Коми Республикаын коррупциялы паныд удж нуӧдӧм йылысь» Коми Республикаса Оланпас серти.»; 
3) содтыны татшӧм сюрӧса 151 пункт: 
«151. Медалысьӧс петкӧдлысь (удж сетысь) видлалӧ контракт серти муниципальнӧй юкӧнлӧн администрацияса юрнуӧдысь (юралысь) чинын уджалысь мортлысь уджмогъяс кадысь водз дугӧдӧм йылысь либӧ сы серти мукӧд дисциплинарнӧй мыждӧмӧн вӧдитчӧм йылысь Коми Республикаса Юралысьлысь шыӧдчӧмсӧ да примитӧ лӧсялана помшуӧм сылӧн воан лунсянь куим уджалан лун чӧжӧн. 
Медалысьӧс петкӧдлысь (удж сетысь) гижӧмӧн юӧртӧ Коми Республикаса Юралысьлы примитӧм помшуӧм йылысь сійӧс примитан лунсянь куим уджалан лун чӧжӧн.».

2 статья. Пыртны «Коми Республикаын коррупциялы паныд удж нуӧдӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.; 2013, 5 №, 99 ст.; 10 №, 202 ст.; 17 №, 338 ст.; 354 ст.; 32 №, 592 ст.; 37 №, 709 ст.; 2014, 9 №, 112 ст.; 33 №, 674 ст.; 2015, 8 №, 96 ст.; 20 №, 249 ст.; 21 №, 286 ст.; 26 №, 365 ст.; 2016, 4 №, 44 ст.; 9 №, 101 ст.; 10 №, 111 ст.) татшӧм вежсьӧмъяс: 
1. 43 статьяын:
1) 24 юкӧнын «Коми Республикаын муниципальнӧй служащӧйяс» кывъяс бӧрын содтыны «, морт кындзи, коді контракт серти уджалӧ муниципальнӧй юкӧнлӧн администрацияса юрнуӧдысь (юралысь) чинын,» кывъяс; 
2) 3 юкӧнса 3 пунктын «муниципальнӧй инӧда актӧн урчитӧм пӧрадокын;» кывъяс вежны «Коми Республикаса Юралысьлы тайӧ Оланпас дорӧ 1 содтӧд серти пӧрадокын, кор мукӧдсӧ абу урчитӧма федеральнӧй оланпасъясӧн;» кывъясӧн;
3) 11 юкӧнын: 
а) коймӧд абзац гижны тадзи:
«Коми Республикаын муниципальнӧй чинъясын уджалысь йӧзӧн  ӧлӧдӧмъясӧ, дзескӧдӧмъясӧ, кӧсйысьӧмъясӧ, служебнӧй оласног серти правилӧясӧ, кутшӧмъясӧс урчитӧма Россия Федерацияса нормативнӧй инӧда актъясӧн коррупциялы паныд удж нуӧдӧм могысь, кутчысьӧмсӧ прӧверитӧны пӧрадокын, кутшӧмӧс урчитӧма муниципальнӧй инӧда актъясӧн.»; 
б) содтыны татшӧм  сюрӧса абзац:
«Чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъяслысь, кутшӧмъясӧс сетӧны тайӧ статьяса 1 да 24 юкӧнъяс серти граждана, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, да йӧз, кодъяс уджалӧны индӧм чинъясын, збыльлунсӧ да тырвыйӧлунсӧ прӧверитӧны Коми Республикаса Юралысьлӧн помшуӧм серти тайӧ Оланпас дорӧ 2 содтӧд серти.».
2. 45 статьяса 4 юкӧнын:
1) 3 пунктын «лӧсялана муниципальнӧй нормативнӧй инӧда актӧн уполномочитӧм органӧ.» кывъяс вежны «Коми Республикаса Юралысьлы тайӧ Оланпас дорӧ 1 содтӧд серти пӧрадокын, кор мукӧдсӧ абу урчитӧма федеральнӧй оланпасъясӧн;» кывъясӧн; 
2) содтыны татшӧм сюрӧса 4 пункт:
«4) морт, коді контракт серти уджалӧ муниципальнӧй юкӧнлӧн администрацияса юрнуӧдысь (юралысь) чинын, - Коми Республикаса Юралысьлы тайӧ Оланпас дорӧ 1 содтӧд серти пӧрадокын.»; 
3) содтыны татшӧм сюрӧса 51 пункт:
«51. Рӧскод йылысь тӧдмӧгъяслысь, кутшӧмъясӧс сетӧны тайӧ статья серти йӧз, кодъяс уджалӧны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, збыльлунсӧ да тырвыйӧлунсӧ прӧверитӧны Коми Республикаса Юралысьлӧн помшуӧм серти тайӧ Оланпас дорӧ 2 содтӧд серти пӧрадокын.». 
3. Содтыны 1 содтӧд тайӧ Оланпас дорӧ 1 содтӧд серти. 
4. Содтыны 2 содтӧд тайӧ Оланпас дорӧ 2 содтӧд серти. 

3 статья. Пыртны «Коми Республикаса видзӧдан-арталан палата йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 36 №, 906 ст.; 2012, 71 №, 1841 ст.; 2014, 17 №, 313 ст.; 29 №, 570 ст.; 33 №, 679 ст.; 2016, 21 №, 328 ст.) татшӧм вежсьӧмъяс:
1. 7 статьяса 5 юкӧнын: 
1) 7 пунктын «тайӧ Оланпаслӧн 2, 3 юкӧнъясӧн.» кывъяс вежны «тайӧ Оланпаслӧн 2, 3 юкӧнъясӧн;» кывъясӧн; 
2) содтыны татшӧм сюрӧса 8 пункт: 
[bookmark: __DdeLink__1363_991464661]«8) оз кутчысь дзескӧдӧмъясӧ, ӧлӧдӧмъясӧ, оз збыльмӧд кывкутана могъяс, кутшӧмъясӧс урчитӧма «Коррупциялы паныд удж нуӧдӧм йылысь» Федеральнӧй оланпасӧн, «Канму чинын уджалысь йӧзлӧн да мукӧд йӧзлӧн чӧжӧслы рӧскод лӧсялӧм бӧрся видзӧдӧм йылысь» Федеральнӧй оланпасӧн, «Торъя категория йӧзлы тшӧтъяс (вкладъяс) восьтыны да кутны Россия Федерация мутас сайын меститчӧм суйӧрсайса банкъясын кивыв сьӧм да донаторъяс видзны, суйӧрсайса финансӧвӧй инструментъяс кутны да (либӧ) наӧн вӧдитчыны позьтӧмлун йылысь» Федеральнӧй оланпасӧн.».
2. 16 статьяӧ содтыны татшӧм сюрӧса 41 юкӧн:
«41. Видзӧдан-арталан палатаса чина йӧзлы быть колӧ кутчысьны дзескӧдӧмъясӧ, ӧлӧдӧмъясӧ, збыльмӧдны кывкутана могъяс, кутшӧмъясӧс урчитӧма «Коррупциялы паныд удж нуӧдӧм йылысь» Федеральнӧй оланпасӧн, «Канму чинын уджалысь йӧзлӧн да мукӧд йӧзлӧн чӧжӧслы рӧскод лӧсялӧм бӧрся видзӧдӧм йылысь» Федеральнӧй оланпасӧн, «Торъя категория йӧзлы тшӧтъяс (вкладъяс) восьтыны да кутны Россия Федерация мутас сайын меститчӧм суйӧрсайса банкъясын кивыв сьӧм да донаторъяс видзны, суйӧрсайса финансӧвӧй инструментъяс кутны да (либӧ) наӧн вӧдитчыны позьтӧмлун йылысь» Федеральнӧй оланпасӧн.». 

4 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын, положениеяс кындзи, кутшӧмъяслы тайӧ Оланпасӧн урчитӧма мӧд вынсялан кадколаст. 
Тайӧ Оланпасын 1 статьяса 1 пунктлӧн 2 пунктувса, 2 статьяса 2 пунктлӧн 2 пунктувса положениеяс да тайӧ Оланпас дорӧ 1 содтӧд  йӧз серти, кодъяс контракт серти уджалӧны муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, вынсялӧны тайӧ Оланпас официальнӧя йӧзӧдан лунсянь.  
Коми Республикаса Юралысьлы примитны инӧда актъяс, кутшӧмъясӧс веськӧдӧма тайӧ Оланпас збыльмӧдӧм вылӧ. 


Коми Республикаса Юралысь						    С.А. Гапликов

Сыктывкар
2017 вося косму тӧлысь 21 лун
20-РЗ №

Гражданаӧн, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, да йӧзӧн, кодъяс уджалӧны индӧм чинъясын, чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан пӧрадок йылысь
ПОЛОЖЕНИЕ 

1. Тайӧ Положениеыс урчитӧ гражданаӧн, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, да йӧзӧн, кодъяс уджалӧны индӧм чинъясын, аслас чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетан пӧрадок (водзӧ — чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс). 
2. Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ сетӧны Коми Республикаса Юралысьӧн уполномочитӧм Коми Республикаса олӧмӧ пӧртысь власьт органӧ (водзӧ — уполномочитӧм орган) справка форма серти, мый вынсьӧдӧма Россия Федерацияса Президентӧн. 
3. Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ тайӧ Положениеӧн урчитӧм пӧрадокын сетӧны:
1) граждана, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, - чин серти уджмогъяс сетан (индан, чинӧ бӧръян) лунсянь 15 лун чӧжӧн;
2) йӧз, кодъяс уджалӧны Коми Республикаын муниципальнӧй чинъясын, - быд во отчётнӧй во бӧрын мунысь волӧн косму тӧлысь 1 лунысь оз сёрджык; 
3) йӧз, кодъяс контракт серти уджалӧны муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, - быд во, отчётнӧй во бӧрын мунысь волӧн косму тӧлысь 30 лунысь оз сёрджык.  
4. Гражданин, коді кӧсйӧ уджавны Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын (водзӧ — гражданин), сетӧ чин серти уджмогъяс сетігӧн (индігӧн, чинӧ бӧрйигӧн): 
1) аслас чӧжӧс йылысь тӧдмӧгъяс календарнӧй воысь, кутшӧм мунӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын уджалӧм вылӧ документъяс гражданинӧн сетан во водзын, эмбур йылысь, кутшӧмӧс сійӧ кутӧ эмбуралан инӧд серти, да аслас эмбур сяма кӧсйысьӧмъяс йылысь тӧдмӧгъяс тӧлысьлӧн медводдза лун кежлӧ, кутшӧм мунӧ индӧм чинын уджалӧм вылӧ документъяс сетан тӧлысь водзын (отчётнӧй кадпас вылӧ);    
2) гӧтырлӧн (верӧслӧн) да тыр арлыдтӧм челядьлӧн чӧжӧс йылысь тӧдмӧгъяс календарнӧй воысь, кутшӧм мунӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын уджалӧм вылӧ гражданинӧн документъяс сетан во водзын, эмбур йылысь, кутшӧмӧс найӧ кутӧны эмбуралан инӧд серти, да налӧн эмбур сяма кӧсйысьӧмъяс йылысь тӧдмӧгъяс тӧлысьлӧн медводдза лун кежлӧ, кутшӧм мунӧ индӧм чинын уджалӧм вылӧ документъяс сетан тӧлысь водзын (отчётнӧй кадпас вылӧ). 
5. Та дырйи ӧнія календарнӧй воын тӧдмӧгъяссӧ, кутшӧмъясӧс индӧма тайӧ Положениелӧн 4 пунктын, кадколастъясӧ, кутшӧмъясӧс урчитӧма тайӧ Положениелӧн 3 пунктса 2 да 3 пунктувъясын, граждана оз сетны. 
6. Морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, сетӧ кадколастъясӧ, кутшӧмъясӧс урчитӧма тайӧ Положениелӧн 3 пунктса 2 да 3 пунктувъясын: 
1) отчётнӧй периодысь (тӧвшӧр тӧлысь 1 лунсянь ӧшым тӧлысь 31 лунӧдз) аслас чӧжӧс, рӧскод йылысь, эмбур йылысь, кутшӧмӧс сійӧ кутӧ киын эмбуралан инӧд серти, да аслас эмбур сяма кӧсйысьӧмъяс йылысь тӧдмӧгъяс отчётнӧй период помасьӧм кежлӧ; 
2) отчётнӧй периодысь (тӧвшӧр тӧлысь 1 лунсянь ӧшым тӧлысь 31 лунӧдз) гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур йылысь, кутшӧмӧс найӧ кутӧны киын эмбуралан инӧд серти, да налӧн эмбур сяма кӧсйысьӧмъяс йылысь тӧдмӧгъяс отчётнӧй период помасьӧм кежлӧ.
7. Сэк, кор гражданин казяліс, мый чӧжӧс йылысь, эмбур да эмбур сяма кӧсйысьӧмъяс йылысь тӧдмӧгъясын абу петкӧдлӧма либӧ абу тырвыйӧ петкӧдлӧма кутшӧмкӧ тӧдмӧгъяс либӧ сэні эмӧсь шыбӧльяс, сійӧ вермӧ сетны стӧчмӧдӧм тӧдмӧгъяссӧ тайӧ Положениелӧн 4 пунктын индӧм тӧдмӧгъяс сетан лунсянь ӧти тӧлысь чӧжӧн. 
Сэк, кор морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысьӧн (юралысьӧн), казяліс, мый чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъясын абу петкӧдлӧмаӧсь либӧ абу тырвыйӧ петкӧдлӧмаӧсь кутшӧмкӧ тӧдмӧгъяс либӧ сэні эмӧсь шыбӧльяс, сійӧ вермӧ сетны стӧчмӧдӧм тӧдмӧгъяссӧ тайӧ Положениелӧн 3 пунктса 2 да 3 пунктувъясӧн урчитӧм кадколаст помасьӧм бӧрын ӧти тӧлысь чӧжӧн. 
8. Мортлысь, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, мортысь зависиттӧм помкаяс вӧсна гӧтырлысь (верӧслысь) да тыр арлыдтӧм челядьлысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяс сетны позьтӧмлун йылысь шыӧдчӧмсӧ видлалӧны пӧрадокын да кадколастъясӧ, кутшӧмъясӧс урчитӧма Коми Республикаса Юралысьӧн.  
9. Мортлысь, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ уполномочитӧм орган ыстӧ найӧс сетӧм вылӧ урчитӧм кадколаст колян лунсянь 3 уджалан лун чӧжӧн Коми Республикаын меставывса асвеськӧдлан органӧ сійӧ йӧрышын, мыйта колӧ  «Ӧтуввез» юӧртан да телекоммуникационнӧй везйын Коми Республикаын лӧсялана меставывса асвеськӧдлан органлӧн официальнӧй сайт вылын йӧзӧдӧм вылӧ пӧрадокын, кутшӧмӧс урчитӧма муниципальнӧй инӧда актъясӧн.  
10. Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ тайӧ Положение серти сетӧ гражданин либӧ морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, кутшӧмъясӧс пырӧны дзескыд позянлуна юӧрӧ, федеральнӧй оланпасӧн кӧ найӧ оз пырны канму гусятор артмӧдысь тӧдмӧгъясӧ.   
11. Чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъясcӧ, кутшӧмъясӧс тайӧ Положение серти сетӧ гражданин либӧ морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, видзӧны уполномочитӧм органын.».

[bookmark: __DdeLink__865_100659885]Гражданаӧн, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, да йӧзӧн, кодъяс уджалӧны индӧм чинъясын, чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъяслысь збыльлунсӧ да тырвыйӧлунсӧ прӧверитан пӧрадок йылысь
ПОЛОЖЕНИЕ 

1. Тайӧ Положениеыс урчитӧ гражданаӧн, кодъяс кӧсйӧны уджавны Коми Республикаын муниципальнӧй чинъясын, контракт серти муниципальнӧй юкӧнъяслӧн администрацияясса юрнуӧдысьяс (юралысьяс) чинъясын, да йӧзӧн, кодъяс уджалӧны индӧм чинъясын, чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъяслысь збыльлунсӧ да тырвыйӧлунсӧ прӧверитан пӧрадоксӧ (водзӧ — прӧверка). 
2. Прӧверкасӧ нуӧдӧ Коми Республикаса Юралысьӧн уполномочитӧм Коми Республикаса олӧмӧ пӧртысь власьт орган (водзӧ — уполномочитӧм орган). 
Прӧверкасӧ нуӧдӧны Коми Республикаса Юралысьлӧн помшуӧм серти, кутшӧмӧс оформитӧны Коми Республикаса Юралысьлӧн инӧда актӧн. 
Коми Республикаса Юралысьлӧн помшуӧмыс примитсьӧ быд гражданин серти торйӧн, коді кӧсйӧ уджавны Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын (водзӧ — гражданин), либӧ морт серти торйӧн, коді уджалӧ индӧм чинын. 
3. Проверка нуӧдӧм вылӧ подулӧн лоӧ тырвыйӧ юӧр, кутшӧмӧс гижӧмӧн сетӧны урчитӧм пӧрадокын: 
1) инӧд видзысь органъяс, мукӧд канму орган, меставывса асвеськӧдлан органъяс да налӧн чина йӧз; 
2) уполномочитӧм органлӧн тэчас юкӧдувса чина йӧз, кутшӧм нуӧдӧ коррупцияысь да мукӧд инӧд торкалӧмысь ӧлӧдӧм серти удж (водзӧ — чина морт); 
3) кансяма ютыръяслӧн да оланпас серти пасйӧм ӧтйӧза ӧтувъяслӧн пыр уджалысь веськӧдлан органъяс, кутшӧмъяс оз лоны кансяма ютыръясӧн; 
4) Россия Федерацияса ӧтйӧза палата; 
5) Коми Республикаса ӧтйӧза палата; 
6) йӧзлы юӧр сетан ставроссияса да республиканскӧй средствояс.  
4. Анонимнӧй сяма юӧр оз ло прӧверитӧм вылӧ подулӧн. 
5. Прӧверкасӧ нуӧдӧны Коми Республикаса Юралысьлысь сійӧс нуӧдӧм йылысь помшуӧм примитан лунсянь 60 лунысь оз дырджык кадколастӧ. Торъя случайяс дырйи, кор прӧверка помалӧм вылӧ оз тырмыны колана подувъяс (сы лыдын кор прӧверка нуӧдӧм вылӧ колӧ корны содтӧд материалъяс), прӧверитан кадколастсӧ Коми Республикаса Юралысь вермӧ нюжӧдны 90 лунӧдз. 
6. Прӧверка нуӧдігӧн чина морт вермӧ: 
1) сёрнитны гражданинкӧд либӧ морткӧд, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын; 
[bookmark: __DdeLink__418_1132743439]2) видлавны гражданинӧн либӧ мортӧн, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, чӧжӧс, рӧскод йылысь, эмбур да эмбур сяма кӧсйысьӧмъяс йылысь сетӧм тӧдмӧгъяс да содтӧд материалъяс, кутшӧмъясӧс содтӧны прӧверитан материалъяс дорӧ;   
3) босьтны гражданинсянь либӧ мортсянь, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, сыӧн сетӧм материалъяс серти гӧгӧрвоӧдӧмъяс; 
4) дасьтыны Россия Федерацияса прокуратура органъясӧ, мукӧд федеральнӧй канму органӧ, Коми Республикалӧн да Россия Федерацияса мукӧд субъектлӧн канму органъясӧ, федеральнӧй канму органъяслӧн мутас органъясӧ, меставывса асвеськӧдлан органъясӧ, предприятиеясӧ, учреждениесӧ, организацияясӧ да ӧтйӧза ӧтувъясӧ (водзӧ — организацияяс) тӧдмӧгъяс йылысь запрос балаяс, кутшӧмъяс налӧн эмӧсь: гражданинлӧн либӧ мортлӧн, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, сылӧн гӧтырлӧн (верӧслӧн) да тыр арлыдтӧм челядьлӧн чӧжӧс, рӧскод йылысь, эмбур да эмбур сяма кӧсйысьӧмъяс йылысь. Сэк, кор оланпастэчас серти тӧдмӧгъяссӧ сетӧны Коми Республикаса Юралысьлӧн запросъяс серти, чина морт дасьтӧ Коми Республикаса Юралысьлысь запрос балаяс органъясӧ, кутшӧмъяс нуӧдӧны оперативно-розыскнӧй удж, кредитнӧй организацияясӧ, Россия Федерацияса вот органъясӧ да органъясӧ, кутшӧмъяс канмусянь пасйӧны вӧрзьӧдтӧм эмбур вылӧ инӧдъяссӧ да накӧд сделкаяссӧ; 
5) урчитӧм пӧрадокын юасьны торъя йӧзлысь да налӧн сӧгласлун дырйи босьтны налысь юӧр; 
6) анализируйтны тӧдмӧгъяс, кутшӧмъясӧс сетӧ гражданин либӧ морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, коррупциялы паныд удж нуӧдӧм йылысь Россия Федерацияса оланпастэчас серти. 
7. Запрос балаясын, кутшӧмъясӧс урчитӧма тайӧ Положениелӧн 6 пунктса 4 пунктулӧн, индӧны: 
1) организацияса юрнуӧдысьлысь ов, ним, вич, кытчӧ ыстӧны запроссӧ; 
2) нормативнӧй инӧда акт, мый подув вылын ыстӧны запроссӧ; 
3) ов, ним, вич, чужан кадпас да места, пасъян, олан да (либӧ) овлан места, уджалан (служитан) чин да места, документ сикас да реквизитъяс, кутшӧм эскӧдӧ  гражданинӧс либӧ мортӧс, коді контракт серти уджалӧ муниципальнӧй юкӧнлӧн администрацияса юрнуӧдысь (юралысь) чинын, Коми Республикаын муниципальнӧй чинын, сылысь гӧтырӧс (верӧсӧс) да тыр арлыдтӧм челядьӧс, кодъяслысь чӧжӧс, рӧскод йылысь, эмбур да эмбур сяма кӧсйысьӧмъяс йылысь тӧдмӧгъяссӧ прӧверитӧны; 
4) тӧдмӧгъяслӧн сюрӧс да йӧрыш, кутшӧмъясӧс колӧ прӧверитны; 
5) корӧм тӧдмӧгъяс сетан кадколаст; 
6) запрос дасьтысь чина мортлӧн ов, инициалъяс да телефон номер; 
7) вот мынтысьлӧн пас (сэк, кор запроссӧ ыстӧны Россия Федерацияса вот органъясӧ); 
8) мукӧд колана юӧр. 
8. Уполномочитӧм орган могмӧдӧ:
1) гражданинӧс либӧ мортӧс, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, сы серти прӧверка нуӧдны заводитӧм йылысь гижӧда юӧртӧмсӧ — Коми Республикаса Юралысьлысь лӧсялана помшуӧм босьтан лунсянь 2 уджалан лун чӧжӧн;  
2) гражданинӧн либӧ мортӧн, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, шыӧдчигӧн сёрни нуӧдӧмсӧ, кор сылы юӧртӧны сы йылысь, кутшӧм сыӧн сетӧм тӧдмӧгъяс колӧ прӧверитны, - гражданинлысь либӧ мортлысь, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, шыӧдчӧм босьтан лунсянь 7 уджалан лун чӧжӧн, а сэк, кор эм пыдди пуктана помка, - кадколастӧ, кутшӧмӧс сӧгласуйтӧма гражданинкӧд либӧ морткӧд, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын. 
9. Прӧверка помасьӧм бӧрын уполномочитӧм органлы 5 уджалан лун чӧжӧн быть колӧ тӧдмӧдны гражданинӧс либӧ мортӧс, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, прӧверка бӧртасъясӧн канму гусятор йылысь Россия Федерацияса оланпастэчасӧ кутчысьӧмӧн. 
10. Гражданин либӧ морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, вермӧ: 
1) гижӧмӧн сетны гӧгӧрвоӧдӧмъяс: прӧверка дырйи; юалӧмъяс серти, кутшӧмъясӧс индӧма тайӧ Положениелӧн 8 пунктса 2 пунктулын; прӧверкалӧн бӧртасъяс серти; 
2) сетны содтӧд материалъяс либӧ гижӧмӧн гӧгӧрвоӧдӧмъяс; 
3) шыӧдчыны уполномочитӧм органӧ юалӧмъяс серти, кутшӧмъясӧс индӧма тайӧ Положениелӧн 8 пунктса 2 пунктулын, сыкӧд сёрни нуӧдӧм йылысь ходатайствоӧн, кутшӧмӧс колӧ могмӧдны.
11. Тайӧ Положениелӧн 10 пунктын индӧм гӧгӧрвоӧдӧмъяссӧ содтӧны прӧверитан материалъяс дорӧ. 
12. Прӧверитан бӧртасъяс серти уполномочитӧм орган сетӧ прӧверка помасьӧм бӧрын 5 уджалан лун чӧжӧн Коми Республикаса Юралысьлы прӧверка бӧртасъяс йылысь доклад.  
13. Сэк, кор прӧверка бӧртасъяс серти эрдӧдӧма, мый морт, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын, оз кутчысь дзескӧдӧмъясӧ, ӧлӧдӧмъясӧ, оз збыльмӧд кывкутана могъяссӧ, кутшӧмъясӧс урчитӧма «Коррупциялы паныд удж нуӧдӧм йылысь» Федеральнӧй оланпасӧн, «Россия Федерацияын муниципальнӧй служба йылысь» Федеральнӧй оланпасӧн, «Канму чинын уджалысь йӧзлӧн да мукӧд йӧзлӧн чӧжӧс серти рӧскод лӧсялӧм бӧрся видзӧдӧм йылысь» Федеральнӧй оланпасӧн, «Торъя категория йӧзлы тшӧтъяс (вкладъяс) восьтыны да кутны Россия Федерация мутас сайын меститчӧм суйӧрсайса банкъясын кивыв сьӧм да донаторъяс видзны, суйӧрсайса финансӧвӧй инструментъяс кутны да (либӧ) наӧн вӧдитчыны позьтӧмлун йылысь» Федеральнӧй оланпасӧн, Коми Республикаса Юралысь прӧверка помасьӧм бӧрын 15 уджалан лун чӧжӧн шыӧдчӧ Коми Республикаын муниципальнӧй чинын уджалысь, контракт серти муниципальнӧй юкӧнлӧн администрацияса юрнуӧдысь (юралысь) чинын уджалысь мортлысь уджмогъяс кадысь водз дугӧдӧм йылысь либӧ сы серти мукӧд дисциплинарнӧй мыждӧмӧн вӧдитчӧм йылысь заявлениеӧн Коми Республикаын меставывса асвеськӧдлан органӧ, кутшӧмӧс уполномочитӧма примитны лӧсялана помшуӧмсӧ, либӧ ёрдӧ.  
14. Прӧверка бӧртасъяс йылысь тӧдмӧгъяссӧ проверка помасьӧм бӧрын 10 уджалан лун чӧжӧн уполномочитӧм орган сетӧ органъяслы, организацияяслы да чина йӧзлы, кутшӧмъясӧс индӧма тайӧ Положениелӧн 3 пунктса 1, 3 — 6 пунктувъясын, кодъяс сетісны юӧр, кутшӧм лои прӧверка нуӧдӧм вылӧ подулӧн, аспас да канму гусятор йылысь Россия Федерацияса оланпастэчасӧ кутчысьӧмӧн.  
Уполномочитӧм орган кадколастӧ, кутшӧмӧс индӧма тайӧ пунктса медводдза абзацын, гижӧмӧн юӧртӧ гражданинлы либӧ мортлы, коді уджалӧ Коми Республикаын муниципальнӧй чинын, контракт серти муниципальнӧй юкӧнлӧн администрацияса юрнуӧдысь (юралысь) чинын,    код серти нуӧдісны прӧверкасӧ, прӧверка бӧртасъяс йылысь тӧдмӧгъяссӧ органъясӧ, организацияясӧ да чина йӧзлы ыстӧм йылысь, кодъясӧс индӧма тайӧ пунктса медводдза абзацын.  
15. Сэк, кор прӧверка дырйи эрдӧдӧма лоӧмторъяс, кутшӧмъяс эскӧдӧны, мый эмӧсь преступление либӧ административнӧй инӧд торкалан признакъяс, та йылысь материалъяссӧ сетӧны канму органъясӧ налӧн компетенцияын.  
16. Прӧверитан материалъяссӧ видзӧны уполномочитӧм органын.». 

